
23.03.2012 को दिया जाने वाला उत्‍तर
कोहरे के दौरान रेलगाडि़यों की रफ्तार बनाए, रखने हेतु उपकरण  
1234.
श्री मोहम्‍मद अदीब : 
क्‍या रेल मंत्री यह बताने की कृपा करेंगे कि:

(क)
क्‍या यह सच है कि कोहरे के कारण रेलगाडि़यों की रफ्तार कम न हो इसके लिए रेलवे ने कोई उपकरण तैयार किया है; और 
(ख)
यदि हां, तो यह उपकरण कब तक कार्य करने लगेगा?


उत्‍तर
रेल मंत्रालय में राज्‍य मंत्री (श्री भरतसिंह सोलंकी )
(क) और (ख) : जी नहीं। बहरहाल, ग्‍लोबल पोजिशनिंग प्रणाली (जीपीएस) आधारित धुँध सुरक्षा उपकरण का विकास किया गया है जिसमें आने वाले संकेतकों के नाम और खराब दृश्‍यता हालातों में भी अग्रिम रूप से महत्‍वपूर्ण लैंडमार्क प्रदर्शित हो जाते हैं। इससे धुँध के मौसम में गाडि़यों के चालन के दौरान रेल इंजन के ड्राइवरों पर दबाव को कम करने में सहायता मिलने की आशा है। यह उपकरण एक संरक्षा प्रणाली नहीं है बल्कि धुँध के मौसम में गाडि़यों के चालन के दौरान रेल इंजन के ड्राइवरों पर दबाव को कम करने का एक उपाय है। इस उपकरण को अधिक संख्‍या में लगाना अभी भी इसके पुष्‍टीकरण, परीक्षण तथा विश्‍वसनीय स्रोतों से इसके विकास पर निर्भर करता है।  

